ESCRITO DE ALEGACIÓNS
(Exemplo para un parque eólico)
D/Dna. NOME APELIDO1 APELIDO 2, con DI XXXXXXXX-X, (caso dunha entidade, indicar o CIF) e enderezo a efeitos de notificación na RÚA, Nº, VILA OU CIDADE, CÓDIGO POSTAL, (pódense incluir outros contactos como o teléfone e correo electrónico), apresenta ao proxecto de PARQUE EÓLICO O BARBANZA as seguintes,

ALEGACIÓNS
ENCOL DAS AFECCIÓNS AOS ESPAZOS DE INTERESE NATURAL:

As instalacións do parque eólico “O Barbanza” sitúanse sobre unha área proposta para formar parte da Rede Natura 2000 e designada como “LIC Serra do Barbanza”, código ES1110019, cunha extensión de 4.711,15 hectáreas. Este novo LIC resposta á necesidade de aumentar a representatividade dos hábitats húmidos de turbeira e mato da rexión bioxeográfia atlántica, tal como recomenda a Decisión da CE, 2004/813/CEE, do 7 de decembro de 2004, pola que se adopta a listaxe de Lugares de Importancia Comunitaria da Rexión Bioxeográfica Atlántica (DOUE L 387, 29/12/2004). Nesta decisión formúlase para o estado español a necesidade de mellorar a representatividade de determinados hábitats, contando en Galiza cos tipos prioritarios Queirogais húmidos atlánticos de zonas temperadas de Erica ciliaris e E. tetralix (4020*) e as Turbeiras altas activas (7110*), entre outros. A afección deste parque eólico aos hábitats indicados arriba trátase no seguinte apartado.

ENCOL DAS AFECCIÓN AOS HÁBITATS:
O parque eólico “O Barbanza” sitúase sobre áreas con presenza de 3 hábitats prioritarios: Breixais húmidos atlánticos, cód. 4020*; Turbeiras altas activas (7110*) e Formacións herbosas con Nardus (6230*), para os que a Directiva 92/43 CE de Hábitats establece a necesidade de adoptar medidas especiais de protección. Portanto, e como sinala o  artigo 6.4 da devandita Directiva 92/43/CE, para calquera actuación sobre estes hábitats deberiase elevar consulta á Comisión Europea e xustificar que os proxectos respostan a “…consideracións relacionadas coa salúde humana e a seguridade pública, ou relativas a consecuencias positivas de primordial importancia para o medio ambiente, ou ben, previa consulta a la Comisión, outras razones imperiosas de interés público de primera orde”.
O parque eólico “O Barbanza” e as súas instalacións complementares (pistas, gabias, etc.) sitúanse ademáis afectan ademáis a unha área con humidais, algún deles incluido no Inventario dos Humidais (Decreto 127/2008 que desenvolve o réxime xurídico dos humidais protexidos e se crea o Inventario de humidais de Galicia ), concretamente as “Brañas da Serra do Barbanza” (código 1110118). Trátase dunha área con turbeiras e brañas asociadas a superficies de aplanamento graníticas.

ENCOL DAS AFECCIÓNS ÁS ESPECIES:

O parque eólico “O Barbanza” ocupa  teselas con  presenza de aves ameazadas, concretamente a tartaraña cincenta (Circus pigargus) e incluida no Catálogo galego de especies ameazadas (CGEA) coa categoría de vulnetábel. Asemade, están presentes numerosas especies de anfibios, con alomenos tres taxóns catalogados como vulnerábeis: Trátase da ra patilonga (Rana iberica), estroza (Hyla arborea) e saramaganta (Chioglossa lusitanica), especies todas asociadas aos hábitats de brañas e turbeiras. En canto á flora, un apartado insuficientemente tratado no EIA deste parque, resultarán afectadas polas obras cando menos dúas especies de narcisos endémicas, o Narcissus asturiensis e o Narcissus cyclamineus, que están catalogadas como vulnerábeis no CGEA, que non figuran no EIA debido á curta extensión temporal das prospeccións de campo, realizadas probabelmente fóra da época de floración destas especies. Os planos planos de recuperación e conservación, non só para estas senón para a maioría dos taxóns incluidos no CGEA están aínda sen redactar, polo que en apliación do Principio de Precaución e da Lei 42/2007 do Patrimonio Natural e da Biodiversidade, non se deberían autorizar as instalacións previstas mentres non se redacten os preceitivos planos para estes taxóns aos que se refire o Decreto 88/2007, do 19 de abril, polo que se regula o Catálogo galego de especies ameazadas.

ENCOL DAS AFECCIÓNS AO PATRIMONIO:

O parque eólico “O Barbanza” sitúase nunha área (as chans do Barbanza) cunha das maiores densidades de xacenmentpos arqueolóxicos do país, que abranguen dende o paleolítico (con moi poucas estación en Galiza), até a idade do ferro pasando por unha das máis importantes representacións do megalitismo peninsular (a Arca do Barbanza, a poucos centos de metros do novo parque, é o meirande monumento galego desta idade). Todas as penicháns da serra do Barbanza, pola súa riqueza e potencialidade arqueolóxica, deberían ter sido declaradas “zona arqueolóxica”, consonte ao artigo 8.4.e da Lei 8/1995, do 30 de outubro, do patrimonio cultural de Galiza. 

CONSIDERACIÓNS FINAIS:

En vista das afeccións anteriormente expostas, que na nosa opinión obrigarían a considerar algúns dos impactos durante as fases de execución e funcionamento como “críticos”, entendemos que tanto os supostos beneficios para o tecido socioeconómico da comarca como para o ambiente (aforro de emisións de gases de efecto invernadoiro) non compensan os danos causados ao patrimonio natural e cultural nen aos servizos ecosistémicos que reportan as turbeiras e áreas brañentas de montaña (retención e depuración das augas pluviais e incorporación aos recursos hídricos dispoñíeis, prevención dos arrastres e a erosión e amortecemento das secas extremas e, portanto, tamén do impacto dos lumes forestais.

.

Polo anteriormente exposto SOLICITA que se teñan en conta as presentes consideracións e que por parte das administracións competentes EMÍTASE UNHA Declaración de Impacto Ambiental negativa e rexéitese autorizar o proxecto de parque eólico “O Barbanza”.
LUGAR E DATA
SINATURA
ORGANISMO AO QUE VAI DIRIXIDO
(Neste exemplo SR. DIRECTOR XERAL DE INDUSTRIA e SECRETARIO XERAL DE CALIDADE E AVALIACIÓN AMBIENTAL)
